
1. 
Опис на состојбите во областа и дефинирање на проблемот

         
Përshkrimi i gjendjeve në fushën dhe definimin ieproblemit

1.1
Опис на состојбите 

       
Përshkrimi i gjendjeve
Министерството за образование и наука како надлежна институција за креирање на политиките во науката, иновациите и технолошкиот развој иницира донесување на нов  Закон за иновациска дејност, научно-технолошки развој и претприемништво со кој ќе се регулира иновациската дејност, принципите, целите и организацијата на примената на резултатите од иновациската дејност и од научно-истражувачката дејност, техничките и технолошките знаења, пронајдоците и иновациите, постапките за доделување на државна поддршка и мерките и активностите за поттикнување на иновациската дејност, научно-технолошкиот развој и претприемништвото и конкурентноста на микро, малите и средни претпријатија во Република Северна Македонија како и основањето, статусот, организирањето и работењето на Агенцијата за иновациии, научно-технолошки развој и претприемништво на Република Северна Македонија, како и други прашања поврзани со иновациската дејност, технолошкиот развој и претприемништвото.

Првпат законската рамка за иновациската дејност беше воспоставена во 2013 година. Во изминатите години, законот доживеа повеќе измени кои претежно се однесуваа на поединечни аспекти и не овозможија суштинска модернизација. Истовремено, современите предизвици – како што се дигитализацијата, интернационализацијата, ја наметнаа потребата од сеопфатна ревизија на законската рамка.

Истовремено, новата законска рамка ја проширува дејноста со регулирање на научно-технолошкиот развој и претприемништвото. 

1.2
Причини за проблемите кои се предмет на разгледување 
Согласно Извадок од Нацрт – записникот од Шеесет и осмата седница  на Владата на Република Северна Македонија, одржана на 22 април 2025 година, Министерството за образование и наука формираше Работна група за измена/нов Закон за иновациска  дејност. Овозможена е консултативна и стручна поддршка на работата на Работната група од проектот на Делегацијата на Европска Унија „Establishing greening business facility”. Работната група во период од мај до јуни 2025 работеше на текст на нов Закон за иновациска дејност. Новиот закон предвидува укинување на Агенцијата за поддршка на претприемништво на РС Македонија и на Фондот за иновации и технолошки развој и формирање на нова институција: Агенција за иновации, научно-технолошки развој и претприемништво.
Причини за формирањето на нова институција е поради недоволниот капацитет на постоечките две институции за поддршка на иновации и претприемништво: АППРМ и Фондот за иновации и технолошки развој. Формирањето на нова институција која ќе биде зајакната со нов кадар и со финансиски средства ќе овозможи зголемена поддршка на иновациите и научно-технолошкиот развој во државата.   
 
Овие предизвици бараат целосно осовременување на законската рамка, со фокус на јасни надлежности, транспарентни механизми за обезбедување на квалитет, рационализација на процесите и воспоставување на систем за следење, евалуација и професионална поддршка кој одговара на потребите на иновацискиот еко систем во 21-виот век.

2. 
Цели на предлог регулативата


         
Qëllime të propozimrregullores

Цели на овој закон се воспоставување на единствен орган за иновации, научно-технолошки развој и поддршка на претприемништвото, воспоставување на ефикасен и функционален национален иновативен систем кој ќе овозможи континуиран технолошки развој, како и воспоставување на ефикасен и функционален систем за поддршка на претприемништвото.   

3.
Можни решенија (опции)

         
Zgjidhje të mundshme (opsione)

3.1 Непостапување („не прави ништо“)
Задржувањето на постојната состојба би значело дека АППРМ и Фондот за иновации и технолошки развој нема да можат да одговорат на новите предизвици, што директно ќе влијае на квалитетна и сеопфатна поддршка на иновациите, научно-технолошкиот развој и претприемништвото. Оттука, ова не е прифатлива опција.

3.2 Избраното решение – нов закон
Со предложениот закон се воспоставува нова институција, со нови надлежности и проширување на капацитетот. Регулирани се надлежностите на Министерството за образование и наука, Министерството за дигитална трансформација и Министерството за економиј и труд. Исто така, регулирани се органите на управување и одлучување, како и мерките на поддршка на Агенцијата за иновации, научно-технолошки развој и претприемништво. 
4. Проценка на влијанијата на регулативата
         
Vlerësimi i ndikimeve të rregullativit
Економски влијанија:
Законот има директни влијанија врз приватниот сектор, преку доделување на средства преку следниве финансиски инструменти за поддршка:

· кофинансирани грантови за новоосновани трговски друштва старт-ап и спин-оф;

· кофинансирани грантови и условени заеми за комерцијализација на иновации;

· кофинансирани грантови за воспоставување, работење и инвестиции на деловно-технолошки акцелератори;

· кофинансирани грантови за технолошка екстензија;

· кофинансирани грантови за трансфер на технологии;

· кофинансирани грантови за паметната специјализација и технологиите за намалување на човечкото влијание на животната средина (green and digital technologies);
· грантови за тематски предизвици, хакатони и натпревари за компании
Фискални влијанија:
Потребна е нова функционална анализа и систематизација. Ќе се јави потреба од буџетирање за новите јавни услуги и логистичка поддршка, што ќе значи контролиран раст на буџетот на Агенцијата.

Социјални влијанија:
Се очекува зголемување на довербата на компаниите како и на граѓаните и унапредена поддршка на приватниот сектор.
Влијанија врз животна средина:
Нема

Административни влијанија и трошоци:
Административните трошоци се однесуваат на новата организациона поставеност, но се во функција на подобрување на услугите и немаат тешки административни бариери.

5.
Консултации

         
Konsultimet 

Во изготвувањето на Предлог-законот беа консултирани:

· Министерството за образование и наука,

· Министерство за економија и труд
· Министерство за дигитална трансформација
· Агенција за поддршка на претприемништво
· Фонд за иновации и технолошки развој
· Канцеларија на претседателот на Владата на РСМ
· Консултанти од проектот на Делегација на Европска Унија „Establishing greening business facility”
Сите изнесени мислења се разгледани и голем дел од нив се вградени во предложеното решение.

6. 
Заклучоци и препорачано решение

         
Konkluzat dhe zgjidhja e rekomanduar

Од анализата произлегува дека предложеното законско решение е најсоодветно за надминување на идентификуваните проблеми. Се очекуваат исклучиво позитивни влијанија врз иновативниот еко систем и работата на Агенцијата.
Ризици: Единствен ризик е поврзан со евентуално одолговлекување при одобрување на грантовите или жалбени постапки, што ќе бара јасна постапка и временски рамки.

7.
Спроведување на препорачаното решение

           Zbatimi i zgjidhjes së rekomanduar

Предвидено е укинување на Законот за основање на Агенција за поддршка на претприемништвото на РМ и на Законот за иновациска дејност. Не се предвидува потреба од менување на други закони, но ќе бидат донесени подзаконски акти во рок од 4 месеци.

Надлежен орган за спроведување е Агенцијата за иновации, научно-технолошки развој и претприемништво на Република Северна Македонија. Спроведувањето ќе бара ангажирање на интерни тимови, соработка со Владата, министерствата како и со проектот на Делегација на Европска Унија „Establishing greening business facility”.

8.
Следење и евалуација

         
Monitorimi dhe vlerësimi 

Спроведувањето на законот ќе го следи Владата во соработка со Министерството за образование и наука и Министерството за дигитална трансформација.
Изјава од државниот секретар

Deklarata e sekretarit shtetëror

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.

Датум/Data:_____________                                                                                 
  ..................................................





потпис на Државен Секретар
                                            

Изјава од министерот

Deklarata e ministrit
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Në bazë të rezultateve nga analizat e paraqitura në Raportin e vlerësimit të ndikimit të rregullativit konsideroj se zgjidhja (opsioni) e rekomanduar paraqet mënyrën më të mirë për zgjidhjen e problemit dhe arritjen e efekteve të pritura në mënyrë më ekonomike.

Датум: / Data____________                                          

                            
    ...........................................
                                                                                                                                       потпис на Министерот                                                                                                                                                                                                                                      

                                                                                                                                             
    nënshkrimi i ministrit


